
Vendim i Këshillit të Mediave të Shkruara të Kosovës ndaj 

ankesës së Matkos Pharm Sh.p.k.të përfaqësuar nga Av.Sylejman 

Klinaku kundër Insajderi  

 

 

Këshilli i Mediave të Shkruara të Kosovës në mbledhjen e tij 

të mbajtur më 28 shtator 2023, shqyrtoi ankesën e dërguar nga   

Matkos Pharm Sh.p.k. të përfaqësuar nga Av.Sylejman Klinaku 

kundër Insajderi lidhur me publikimin e shkrimit me titull 

“Skandaloze | OShP-ja ia miraton ankesën kompanisë që vet e 

futi në listë të zezë për falsifikim”, dhe mori këtë 

 

 

 

                      V E N D I M  

  

 

 

 

 

- Ankesa nuk miratohet. 

 

 

 

 

 



 

 

 

                      

                      A R S Y E T I M 

 

 

 

Media ka publikuar një lajm me titull “Skandaloze | OShP-ja 

ia miraton ankesën kompanisë që vet e futi në listë të zezë 

për falsifikim”, me pretendimin se shkrimi ka shkelur Kodin 

e Mediave të Shkruara, përkatësisht Kapitullin II (raportimi 

i së vërtetës). 

 

Lajmi është shkruar në gazetë online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të ankesës KMShK gjen se ankesa është e pabazuar. 

Pra, nuk miratohet.  

 

Media ka raportuar për ankuesin dhe për një institucion, 

Organin Shqyrtues të Prokurimit (OShP). Hulumtimi i medias ka 

paraqitur para publikut lëshimin e institucionit karshi një 

kompanie, për të cilën ka pasur vendim paraprak nga vetë OShP. 

Nga shkrimi mund të kuptohet se fokusi është tek veprimet dhe 

mosveprimet e OShP-së, rrjedhimisht raportimi mbi to nuk 

përbën raportim të rremë apo mosraportim të së vërtetës.  

 

Në ankesë pala ka paraqitur dhe kërkuar vendime edhe për shumë 

shkrime tjera, të cilat janë botuar përgjatë vitit 2022 dhe 

fillim vitit 2023. Mirëpo, sipas rregullativës së Këshillit 

të Mediave të Shkruara, ky organ nuk mund t’i trajtoj rastet 

e vjetra, pasi që ato konsiderohen të paafatshme. Në lidhje 

me këto kërkesa, pala mund të drejtohet në Gjykatën Themelore.  

 

 

Andaj, KMShK vendos që ankesa të mos miratohet. 

 

 

 

 

 

Këshilli i Mediave të Shkruara të Kosovës 


